
КОМИ РЕСПУБЛИКАСА ГОСУДАРСТВЕННÖЙ СÖВЕТЛÖН ШУÖМ

Россия Федерацияса оланiн кодексö, «Коммунальнöй комплекс 

организацияяслысь тарифъяс регулируйтан подувъяс йылысь» 

Федеральнöй оланпасö, «Коммунальнöй комплекс 

организацияяслысь тарифъяс регулируйтан подувъяс йылысь» 

Федеральнöй оланпасö да Россия Федерацияса öткымын 

законодательнöй актö вежсьöмъяс пыртöм йылысь» 

Федеральнöй оланпаслöн 6 статьяö вежсьöмъяс пыртöм кузя 

Коми Республикаса Государственнöй Сöветлöн 

законодательнöй водзмöстчöм йылысь
Россия Федерацияса Оланподувлöн 104 статья серти, Россия Федерацияса Федеральнöй Собраниелöн Государственнöй Думаса Регламентлöн 103, 104 статьяяс вылö мыджсьöмöн Коми Республикаса Государственнöй Сöвет шуис:

 1. Пыртны законодательнöй водзмöстöм серти Россия Федерацияса Федеральнöй Собраниелöн Государственнöй Думаö «Россия Федерацияса оланiн кодексö, «Коммунальнöй комплекс организацияяслысь тарифъяс регулируйтан подувъяс йылысь» Федеральнöй оланпасö, «Коммунальнöй комплекс организацияяслысь тарифъяс регулируйтан подувъяс йылысь» Федеральнöй оланпасö да Россия Федерацияса öткымын законодательнöй актö вежсьöмъяс пыртöм йылысь» Федеральнöй оланпаслöн 6 статьяö вежсьöмъяс пыртöм йылысь» федеральнöй оланпас бала (содтыссьö).

2. Ыстыны «Россия Федерацияса оланiн кодексö, «Коммунальнöй комплекс организацияяслысь тарифъяс регулируйтан подувъяс йылысь» Федеральнöй оланпассö, «Коммунальнöй комплекс организацияяслысь тарифъяс регулируйтан подувъяс йылысь» Федеральнöй оланпасö да Россия Федерацияса öткымын законодательнöй актö вежсьöмъяс пыртöм йылысь» Федеральнöй оланпаслöн 6 статьяö вежсьöмъяс пыртöм йылысь» федеральнöй оланпас баласö Россия Федерацияса Правительстволы кывкöртöд вöчöм вылö.

3. Ыстыны тайö Шуöмсö да «Россия Федерацияса оланiн кодексö, «Коммунальнöй комплекс организацияяслысь тарифъяс регулируйтан подувъяс йылысь» Федеральнöй оланпасö, «Коммунальнöй комплекс организацияяслысь тарифъяс регулируйтан подувъяс йылысь» Федеральнöй оланпасö да Россия Федерацияса öткымын законодательнöй актö вежсьöмъяс пыртöм йылысь» Федеральнöй оланпаслöн 6 статьяö вежсьöмъяс пыртöм йылысь» федеральнöй оланпас баласö Россия Федерацияса Федеральнöй Собраниелöн Государственнöй Думаö, Федерация Сöветö пырысьяслы – Коми Республика петкöдлысьяслы, Коми Республикасянь Россия Федерацияса Федеральнöй Собраниелöн Государственнöй Думаса депутатлы, Россия Федерацияса субъектъяслöн государственнöй власьтса законодательнöй (бöрйöм) органъяслы.

4. Корны Россия Федерацияса Федеральнöй Собраниелöн Государственнöй Думаса депутат Юрий Алексеевич Спиридоновöс дорйыны Россия Федерацияса Федеральнöй Собраниелöн Государственнöй Думаса заседание вылын Коми Республикаса Государственнöй Сöветлысь тайö законодательнöй водзмöстчöмсö.

5. Вöзйыны Россия Федерацияса субъектъяслöн государственнöй власьтса законодательнöй (бöрйöм) органъяслы ошкыны Коми Республикаса Государственнöй Сöветлысь тайö законодательнöй водзмöстчöмсö.

6. Индыны Россия Федерацияса Федеральнöй Собраниелöн Государственнöй Думаын тайö федеральнöй оланпас бала видлалiгöн Коми Республикаса Государственнöй Сöветсянь официальнöй петкöдлысьöн Коми Республикаса Государственнöй Сöветлöн Социальнöй политика комитетöн веськöдлысь Ростислав Эрнстович Гольдштейнöс.

7. Тайö Шуöмыс вынсялö сiйöс примитан лунсянь.

Коми Республикалöн 

Государственнöй Сöветса Веськöдлысь                            М.Д.Истиховская

Сыктывкар

2006 вося апрель 26 лун

III-8/91 №

Пыртö

Коми Республикаса

Государственнöй Сöвет

Бала

ФЕДЕРАЛЬНÖЙ ОЛАНПАС



Россия Федерацияса оланiн кодексö, «Коммунальнöй комплекс 

организацияяслысь тарифъяс регулируйтан подувъяс йылысь» 

Федеральнöй оланпасö, «Коммунальнöй комплекс 

организацияяслысь тарифъяс регулируйтан подувъяс йылысь» 

Федеральнöй оланпасö да Россия Федерацияса öткымын 

законодательнöй актö вежсьöмъяс пыртöм йылысь» 

Федеральнöй оланпаслöн 6 статьяö вежсьöмъяс пыртöм йылысь

1 статья

Пыртны Россия Федерацияса оланiн кодексö (Россия Федерацияса законодательство чукöр), 2005, 1 №, 14 ст.; 2006, 1 №, 10 ст.) татшöм вежсьöмъяс:

1. 39 статьяса 2 юкöнын «индöм собственник» кывъяс дорö содтыны «, лифтъяс, ёг проводъяс, посъяс видзöм да дзоньталöм вылö, бытöвöй коляс нуöм вылö рöскод кындзи» кывъяс.

2. 156 статьяса 2 юкöнö содтыны татшöм сёрникузя:

 «Лифтъяс, ёг проводъяс видзöм да дзоньталöм кузя, посъяс мыськалöм кузя, бытöвöй колясъяс нуöм кузя услугаяс юкöнын олан жыр видзöмысь да дзоньталöмысь мынтысян ыджда индыссьö öти морт вылö арталöмöн.».

3.159 статьяын:

1)1 юкöн гижны тадзи:

«1. Олан жырйысь да коммунальнöй услугаясысь мынтысьöм вылö субсидияяс (водзö – субсидияяс) сетсьöны гражданалы сэк, кор олан жырйысь да коммунальнöй услугаясысь мынтысьöм вылö налöн рöскодыс, мый арталöма субсидияяс сетöм вылö олан жырлöн нормативнöй площадьысь региональнöй стандарт ыдждаысь да коммунальнöй услугаясöн вöдитчан нормативысь, семьяса öтувъя чöжöсын олан жыръясысь да коммунальнöй услугаясысь мынтысьöм вылö гражданалöн ас рöскодын медыджыд позянаысь унджык. Субсидияяс сетöм вылö олан жырлöн нормативнöй площадьлы региональнöй стандарт ыдждасö да семьяса öтувъя чöжöсын олан жыръясысь да коммунальнöй услугаясысь мынтысьöм вылö гражданалöн ас рöскодын медыджыд позяна пайсö индö Россия Федерацияса субъект. Семьяяслы, кодъяслöн öти морт вылö шöркодь чöжöсыс ичöтджык овны судзсяна медiчöт сьöм ыдждаысь медыджыд позяна рöскод пайыс чинö поправочнöй коэффициент серти, кодi артмö семьялöн шöркодь чöжöсысь öти морт вылö овны судзсяна медiчöт сьöм ыджда дорö йитчöмöн.»;

2) 6 пункт киритны;

3) 11 пунктын «оланiн да коммунальнöй услугаяслöн дон» кывъяс киритны.

2 статья

Пыртны «Коммунальнöй комплекс организацияяслысь тарифъяс регулируйтан подувъяс йылысь» 2004 во декабр 30 лунся 210-ФЗ №-а Федеральнöй оланпасö (Россия Федерацияса законодательство собрание, 2005, 1 №, 36 ст.; 52 №, 5597 ст.) татшöм вежсьöмъяс:

1. 4 статьяса 5 юкöн гижны тадзи:

«5. Россия Федерацияса субъектъяслöн регулируйтан органъяс регулируйтöны коммунальнöй комплекс организацияяслöн вузöс да услугаяс вылö тарифъясöн, кодъяс уджöдöны коммунальнöй инфраструктура системасö ваöн могмöдан, ва нуöдан да ортсö лэдзан ва весалан, чорыд бытöвöй колясъяс утилизируйтан (гуалан) объектъяс юкöнын.». 

2. 5 статьяса 3 юкöн гижны тадзи:

«3. Муниципальнöй юкöнса регулируйтан органъяс регулируйтöны коммунальнöй инфраструктура система дорö йитöм вылö тарифъяс, йитöм вылö коммунальнöй комплекс организацияяслысь тарифъяс, коммунальнöй комплекс организацияяслöн вузöс да услугаяс вылö сьöм содтöдъяс да потребительяслы донъяс (тарифъяс) дорö сьöм содтöдъяс.».

3 статья

«Коммунальнöй комплекс организацияяслысь тарифъяс регулируйтан подувъяс йылысь» Федеральнöй оланпасö да Россия Федерацияса öткымын законодательнöй актö вежсьöмъяс пыртöм йылысь» 2005 во декабр 26 лунся 184-ФЗ №-а Федеральнöй оланпаслысь 6 статья (Россия Федерацияса законодательство собрание, 2005, 52 №, 5597 ст.) киритны.

4 статья

Тайö Федеральнöй оланпасыс вынсялö сiйöс официальнöя йöзöдан лунсянь.

Россия Федерацияса Президент                                                        В.Путин

Москва, Кремль

«Россия Федерацияса оланiн кодексö, «Коммунальнöй комплекс организацияяслысь тарифъяс регулируйтан подувъяс йылысь» 

Федеральнöй оланпасö, «Коммунальнöй комплекс 

организацияяслысь тарифъяс регулируйтан подувъяс йылысь» 

Федеральнöй оланпасö да Россия Федерацияса öткымын законодательнöй актö вежсьöмъяс пыртöм йылысь» 

Федеральнöй оланпаслöн 6 статьяö вежсьöмъяс пыртöм йылысь» 

федеральнöй оланпас бала дорö
ГÖГÖРВОÖДАНА ГИЖÖД

Россия Федерацияса оланiн кодексын 39 статьялöн 2 юкöнса да 156 статьялöн 1 да 2 юкöнъясса положениеясöн государственнöй либö муниципальнöй оланiн фондлöн социальнöй наём сёрнитчöмъяс да олан жыръяс наём сёрнитчöмъяс серти олан жыръяс кутысьяслы да найöс медалысьяслы олан жыр видзöмысь мынтысьöмыс индыссьö сы мында, медым видзны уна патераа керкаын став эмбурсö, да мыйта олан жырыс занимайтö став плöщадьсьыс. Тайö эмбурлöн примернöй лыддьöгыс  артавсьö Россия Федерацияса оланiн кодекслöн 36 статьяса 1 юкöнöн. Тайö нормасö пыртöм бöрын неыджыд семьяöн олысь гражданалы олан жырйысь мынтысьöмыс содiс тöлысьнас 100 – 200 шайт вылö сы дон серти, мыйта индыссьылiс  водзынджык тайö жö услугаясысь. Положениеясö пыртöм вежсьöмъясыс, мый серти уна патераа керкаын öтув эмбурöн вöдитчигöн услугаясысь мынтысьöмыс артавсьö патераын олысь йöз лыдысь, чинтасны семейнöй бюджет вылö усьысь сьöкыдлунсö да ёнджыкасö социальнöя кокньыдджыка кутасны овны этша лыда семьяяс да öткöн олысь граждана.

Россия Федерацияса оланiн кодекслöн 159 статьяын пасйöма субсидия босьтан условиеяс. Субсидияяс арталiгöн вöдитчöны оланiнлöн да коммунальнöй услугаяслöн нормативнöй площадьса региональнöй стандартъясöн, кодъясöс öнi шöркодя арталöны муниципальнöй юкöн кузя благоустроитöм керкаяслöн тшупöд серти.

Тайö норма сертиыс лёкмö олöмыс сэтшöм гражданалöн, кодъяслöн керкаыс благоустроитöм серти бурджык шöркодя благоустроитöм керкаясысь. Татшöм гражданалы субсидияыс сетсьö этшаджык, а рöскодыс öтув чöжöсас тöдчымöн содö. Гражданалы субсидияяс сетан выль пöрадок да условиеяс серти олан жырйысь да коммунальнöй услугаясысь мынтысьöм вылö гражданалы ас рöскодысь медыджыд позяна пайлöн 22 прöчент мында федеральнöй стандарт индöм чинтiс сэтшöм граждана лыдсö, кодъяслöн вöлi оланiн да коммунальнöй услугаяс кузя субсидияяс босьтöм вылö право, 2005 воын 40 прöчент вылö. Войдöрса уджалан положениеяс серти оланiн субсидияяс артавсьылiсны шыöдчысьлöн оланiн да коммунальнöй услугаясысь збыль арталöм донсьыс. Та дырйи лыддьыссис разнöй услугаяс сетысьяссянь коммунальнöй услугаяслöн торъялан доныс, кутшöм ломтасыс, кутшöм транспортöн сiйöс вайöма да мукöд рöскод.

Медым гражданалöн эз лёкмы олöмыс да оланiн да коммунальнöй комплексын реформа нуöдiгöн öлöдны омöль лоöмторъясысь, вöзйыссьö Россия Федерацияса оланiн кодекслöн 159 статьяö пыртны вежсьöмъяс услугаяслöн збыль донысь субсидияяссö воддза пöрадок серти арталан юкöнын.

Вузöс да услугаяс вылö тарифъяс регулируйтысь субъект бöрйигöн Россия Федерацияса субъектлöн да муниципальнöй юкöнлöн регулируйтан органъяслысь полномочиеяссö, мый вынсьöдöма «Коммунальнöй комплекс организацияяслöн тарифъяс регулируйтан подувъяс йылысь» 2004 во декабр 30 лунся 210-ФЗ №-а Федеральнöй оланпаслöн 4 статьяса 5 юкöнöн да 5 статьяса 3 юкöнöн, вöчöма услуга мында серти, мыйта сетöны коммунальнöй комплекс организацияяс карса кытшъясын, овмöдчöминъясын да муниципальнöй юкöнъясын потребительяслы. Пример вылö, Россия Федерацияса субъектлöн регулируйтысь органлы тарифъяс регулируйтöмын участвуйтан условиеöн лоöны некымын муниципальнöй юкöнын услуга потребительяс, коммунальнöй комплекс организациясянь генерируйтан услуга мындаöн 80 прöчентысь абу унджык, а муниципальнöй юкöнса тшупöдын регулируйтысь органлы – услуга мындаöн 80 прöчентысь унджык. Татшöм дзескöдöмыс вайöдö сэтчö, мый öти организацияöн сетöм услугаясыс регулируйтсьöны разнöй тшупöдын (пример вылö, ваöн могмöдан услугаяс вылö тарифъясыс регулируйтсьöны региональнöй тшупöдын, ва нуöдан услугаяс вылö тарифъяс – муниципальнöй тшупöдын да с.в.), а кор организацияяслы услугаяс сетöмыс варьируйтсьö, регулируйтан субъектыс тшöкыда вежсьö.

Разнöй тшупöдын öти организациялы коммунальнöй услугаяс вылö тарифъяс регулируйтöмыс оз сет тайö организацияыслы зумыда нуöдны öти тарифнöй политика. Татшöм серпасыс оз лэдз коммунальнöй комплекс организацияяслы уджавны зумыда да сьöктöдö контроль система.

Пыртöм вежсьöмъясыс кокньöдöны тарифъяс регулируйтан системасö да отсалöны коммунальнöй комплекс организацияяслы бурджыка нуöдны удж.

«Коммунальнöй комплекс организацияяслöн тарифъяс регулируйтан подувъяс йылысь» Федеральнöй оланпасö да Россия Федерацияса öткымын законодательнöй актö вежсьöмъяс пыртöм йылысь» 2005 во декабр 26 лунся 184-ФЗ №-а Федеральнöй оланпаслöн 6 статьяса положениеяс, кодъяс индöны олан жырйысь да коммунальнöй услугаясысь мынтысьöм вежсян медыджыд индексъяс, кутöны оланiн да коммунальнöй услугаяс вылö тарифъяс лöсьöдiгöн инфляционнöй процесс. Но индöм нормаясыс Федеральнöй службалöн тарифъяс кузя 2005 во декабр 29 лунся 853-э/4 №-а приказлöн положениеяскöд öттшöтш, кодöс вöлi лэдзöма видлалöм Оланпассö олöмö пöртöм вылö, öнöдз эз лоны коммунальнöй комплекс организацияяслöн вузöс да услугаяс вылö тарифъяс юкöнын инфляциялы паныд мунысь эффективнöй механизмöн. Мöдарö, чужисны гöгöрвотöмторъяс.

Абу артыштöма олысьяс лыд вежласигöн да би энергиясö вежласяна видзигöн  олан жырйысь да коммунальнöй услугаясысь гражданалы выль пöв арталöм бöрын мынтысян кадколастсö. 6 статьяса положениеясыс артмöдöны дöзьöр органъяскöд содтöд мытшöдъяс, мунöны паныд рыночнöй йитöдъяс сöвмöдöмлы да коммунальнöй комплекс инвестиционнöя бурмöдöмлы. Та вöсна видлалан Оланпаслысь 6 статьясö киритöмыс лоö коланаöн.

Гражданаöс социальнöя дорйöмын медся бур меранас лоö олан жырйысь да коммунальнöй услугаясысь мынтысьöм вылö гражданалы субсидияяс сетöм. Та дырйи субсидияяс арталiгöн колö чинтыны семья чöжöсын олан жырйысь да коммунальнöй услугаясысь мынтысьöм вылö гражданалы медыджыд позяна рöскод пайлысь стандартсö 22 прöчентсянь 15 прöчентöдз, а сiдзжö вöдитчыны олан жыр площадьлöн социальнöй нормаса дифференцируйтöм лыдпасöн семьяын олысь лыд серти. 

«Россия Федерацияса оланiн кодексö, «Коммунальнöй комплекс организацияяслысь тарифъяс регулируйтан подувъяс йылысь» Федеральнöй оланпасö, «Коммунальнöй комплекс организацияяслысь тарифъяс регулируйтан подувъяс йылысь» Федеральнöй оланпасö да Россия Федерацияса öткымын законодательнöй актö вежсьöмъяс пыртöм йылысь» Федеральнöй оланпаслöн 6 статьяö вежсьöмъяс пыртöм йылысь» федеральнöй оланпас бала примитöм вöсна ковмас Россия Федерацияса нормативнöй правовöй актъясö пыртны вежсьöмъяс, сы лыдын:

«Олан жырйысь да коммунальнöй услугаясысь мынтысян федеральнöй стандартъяс йылысь» Россия Федерацияса Правительстволöн 2005 во август 29 лун 541 №-а шуöмö;

«Оланiнысь да коммунальнöй услугаясысь гражданаöн мынтысян пöрадок да условиеяс йылысь» Россия Федерацияса Правительстволöн 2004 во июль 30 лунся 392 №-а шуöмö;

«Олан жырйысь да коммунальнöй услугаясысь мынтысьöм вылö субсидияяс сетöм йылысь» Россия Федерацияса Правительстволöн 2005 во декабр 14 лунся 761 №-а шуöмö.

организацияяслысь тарифъяс регулируйтан подувъяс йылысь» 

СЬÖМ ДА ЭКОНОМИКА БОКСЯНЬ ПОДУЛАЛÖМ

Тайö федеральнöй оланпас бала примитöм да олöмö пöртöм вылö федеральнöй бюджетысь, Россия Федерацияса субъектъяслöн бюджетъясысь, меставывса бюджетъясысь, а сiдзжö небюджетнöй фондъясса бюджетъясысь ковмас содтöд рöскод.

исп. Исакова

